
1 

AZƏRBAYCAN RESPUBLİKASI 
 
 

Əlyazması hüququnda  
 
 

 
 
AZƏRBAYCANIN ELEKTROTEXNİKA SƏNAYESİNDƏ 
KEYFİYYƏT MENECMENTİ SİSTEMİNİN TƏŞKİLATİ-

İQTİSADİ MEXANİZMİNİN TƏKMİLLƏŞDİRİLMƏSİ 
 
 

İxtisas: 5312.01 - “Sahə iqtisadiyyatı” 
 
Elm sahəsi:            İqtisad üzrə 
 
İddiaçı:                  Fərıd İlham oğlu Aslanzadə 

 
 
 

Fəlsəfə doktoru elmi dərəcəsi almaq üçün təqdim edilmiş  
dissertasiyanın 

 
 
 

AVTOREFERATI 
 

 
 
 
 
 
 

Gəncə – 2021 



2 

Dissertasiya işi Azərbaycan Texniki Universitetinin 
“İqtisadiyyat və statistika” kafedrasinda yerinə yetirilmişdir. 

Elmi rəhbər:  iqtisad üzrə elmlər doktoru, professor 
Ramiz Kamal oğlu İsgəndərov  

Rəsmi opponentlər: iqtisad üzrə elmlər doktoru, professor 
Tərbiz Nəsib oğlu Əliyev 

iqtisad üzrə fəlsəfə doktoru, dosent 
Nüşabə Aslan qızı Hacıyeva 

 iqtisad üzrə fəlsəfə doktoru, dosent 
Nəriman Bəhram oğlu Böyükkişi 

Azərbaycan Respublikası Prezidenti Yanında Ali Attestasiya 
Komissiyasının Azərbaycan Dövlət Aqrar Universitetinin nəzdində 
fəaliyyət göstərən ED 2.42 Birgə Dissertasiya şurası 

Dissertasiya şurasının sədri: AMEA-nın həqiqi üzvü,i.e.d.,professor 

_____________ Ziyad Əliabbas oğlu Səmədzadə 

Dissertasiya şurasının elmi 
katibi:            iqtisad üzrə fəlsəfə doktoru, dosent 

_____________ Pərvin Elman qızı Muxtarova 

Elmi seminarın sədri:            iqtisad üzrə elmlər doktoru, professor 

 ____________ İslam Hacı oğlu İbrahimov 



3 

İŞİN ÜMUMİ XARAKTERİSTİKASI 
 

Mövzunun aktuallığı. Rəqabət mübarizəsinin gücləndiyi müa-
sir şəraitdə sənayenin rolu yeni müstəviyə keçmişdir. Ölkənin iqtisa-
di sistemində sənaye özünün mürəkkəb strukturu ilə səciyyələnir. 
Dünya ölkələrin sənaye sektorunun şaxələndirilməsi istehsalın texni-
ki-texnoloji səviyyəsindən, yeniliklərin mənimsənilməsi səviyyəsin-
dən, keyfiyyətli işçi qüvvəsinin mövcudluğundan, daxili bazarın həc-
mindən birbaşa asılıdır. 

Azərbaycanda həyata keçirilən sənayeləşdirmə siyasəti nəticə-
sində sənayenin strukturunda pozitiv dəyişikliklər baş vermişdir, Əl-
də edilən nailiyyətlərə baxmayaraq ölkənin emal sənayesinin bir çox 
alt sahələrinin mövcud texniki-texnoloji səviyyəsi geniş çeşidli, yük-
sək keyfiyyətli və rəqabətə davamlı məhsul istehsalına təminat yarat-
mır, orada beynəlxalq standartlar zəif tətbiq edilir, keyfiyyətin idarə 
edilməsi sisteminin bir çox prinsiplərinə və funksiyalarına riayət 
olunmur, müasir biznes modeli qurulmamışdır, marketinq xidmətləri-
nin səviyyəsi qənaətbəxş deyildir. İdxal məhsullarının tərkibində 
elektrotexnika sənayesində istehsal edilən məhsulların xüsusi çəkisi 
uzun illərdir ki, yüksəkdir, ixracın tərkibində isə - minimuma enmiş-
dir. Adı çəkilən sənaye sahəsində keyfiyyətin kompleks idarə edilmə-
si məsələlərinə az diqqət yetirilir. Elektrik, kompüter və elektron ava-
danlıqlar istehsal edən müəssisələrin 80,3%-i mikro və kiçik müəssi-
sələr olduğundan orada keyfiyyət menecmenti sistemi üzrə səlahiy-
yətli idarəetmə strukturu təşkil edilməmiş, həmin vacib iş ən yaxşı 
halda 1-2 mütəəxəssisə həvalə edilmişdir ki, onlar da məhsulun key-
fiyyətinə yalnız ümumi nəzarət edir, normativ-texniki sənədləri sis-
temləşdirir. İri müəssisələrdə keyfiyyət menecmentinin funksiyaları-
nı texniki-nəzarət şöbəsi həyata keçirilir, sınaq laboratoriyalarının 
metroloji cihazları mənəvi cəhətdən köhnəlmişdir. Son beş ildə adı 
çəkilən sənaye sahələrinin müəssisələrinin anbarlarında hazır məhsul 
ehtiyatının (qalığının) həcmi yüksələn xəttlə artır. Təkcə 2017-2019-
cu illərdə tədqiq edilən sahə üzrə qalıq məhsulun məbləği 84,4 mlyn. 
man təşkil etmişdir ki, bu da emal sənayesi üzrə eyni adlı məhsulla-
rın 7,1%-ni təşkil edir. Həmin sənaye müəssisələrində istehsalın son 
nəticəsi, keyfiyyətli məhsulun istehsalı ilə əməyin ödənişi və stimul-

laşdırılması arasında üzvi əlaqə yoxdur. İşçilərin əməyinin zəif mo-
tivləşdirilməsi nəticəsində sahədə işçi axıcılığının səviyyəsi 24% ya-
xındır ki, bu da beynəlxalq təcrübədə nəzərdə tutulan astana həddin-
dən beş dəfə çoxdur. Adı çəkilən sənaye sahəsində son illər innovasi-
ya yönümlü məhsullar istehsal edilmir. Görünür elə buna görə də təd-
qiq edilən sahənin inkişafına dair Strateji Yol Xəritəsində məhsulun 
rəqabət qabiliyyətinin artmasına yönəldilmiş tədbirlərin həyata keçi-
rilməsinə, yüksək əlavə dəyəri yaradan, yeni məhsulların mənimsə-
nilməsinə və keyfiyyət standartlarının geniş tətbiqi məsələlərinin təş-
viqinə, dəyər zəncirinin bütün mərhələlərində boşluqların aradan qal-
dırılması və brendlərin istehsalı məsələlərinə xüsusi diqqət yetirilir. 

İqtisadi cəhətdən inkişaf etmiş ölkələrin formalaşan qabaqcıl iş 
təcrübəsi göstərir ki, qeyd edilən nöqsanların aradan qaldırılması və 
nəzərdə tutulan hədəflərə çatmağın ən real yolu müəssisələrdə key-
fiyyət menecmenti sisteminin səmərəli təşkilidir ki, bu da dissertasi-
ya işinin mövzusunun aktuallığını şərtləşdirmişdir. 

Azərbaycanın və xarici ölkələrin iqtisadçı alimlərinin və tədqi-
qatçıların əsərlərində keyfiyyət menecmenti sisteminin ayrı-ayrı as-
pektlərinin nəzəri və praktiki məsələlərinə kifayət qədər diqqət yeti-
rilmişdir. Həmin problem üzrə müasir elmi yanaşmalar xarici ölkə 
alimlərindən: O.V.Aristov, Y.A.Alekseyeva, O.P.Qludkin, Y.A.Qor-
başko, O.A.Qorlenko, Y.Y.Gerasimova, B.İ.Gerasimov, A.V.Qliçov, 
V.D.Jarikova və başqalarının əsərlərində bu və digər səpgidə araşdı-
rılmışdır. 

Azərbaycan iqtisadiyyatında keyfiyyət menecmenti sisteminin 
təşkilati, texniki-iqtisadi və sosial aspektləri Z.Səmədzadə, Ə.Nuri-
yev, İ.Aliyev, T.Əliyev, R.Həsənov, İ.İbrahimov, R.İsgəndərov, 
T.Quliyev, İ.Kərimli, İ.Aslanzadə, K. Şahbazov, A.Tağıyev və baş-
qalarının əsərlərində bu və ya digər sərkidə araşdırılmış və önəmli 
tövsiyələr irəli sürülmüşdür. 

Son illər Azərbaycanda keçirilən bir sıra elmi-praktiki Kon-
franslarda emal sənayesinin ayrı-ayrı sahələrində standartlaşdırma, 
metrologiya və keyfiyyətin idarə edilməsi, onun stimullaşdırılması 
problemləri geniş müzakirə edilmiş, çoxsaylı praktiki tövsiyələr irəli 
sürülmüşdür. 

Aparılan tədqiqatların və çıxışların nəticəsində irəli sürülən 
tövsiyələrin əhəmiyyətini azaltmadan qeyd etmək lazımdır ki, Azər-
baycanın elektrotexnika sənayesində keyfiyyət menecmenti sistemi-
nin təşkilati-iqtisadi mexanizminin təkmilləşdirilməsi, sahənin klas-
terləşmə prosesinə cəlb edilməsi, məhsulun keyfiyyətinin stimullaş-
dırılması müasir dövrün çağrışları nəzərə alınmaqla öyrənilməsi, 
onun elmi-metodiki və praktiki cəhətdən araşdırılması zərurətini ya-
ranmışdır. 

Tədqiqatın məqsəd və vəzifələri. Tədqiqatın məqsədi-keyfiy-
yət menecmenti sisteminin beynəlxalq standartların və qabaqcıl təc-
rübənin əsasında təşkilati-iqtisadi aspektlərini tədqiq etmək, Azər-
baycanın elektrotexnika sənayesində həmin sistemin təşkilinin möv-
cud vəziyyətini araşdırmaq, müvafiq ehtiyat imkanlarını aşkara çı-
xarmaqla, onlardan mövcüd sistemin idarə edilməsi mexanizminin 
təkmilləşdirilməsi üzrə elmi cəhətdən əsaslandrılmış metodiki-əməli 
xarakterli təklif və tövsiyələr işləyib hazırlamağa hədəflənmişdir. 

Qarşıya qoyulan məqsədi reallaşdırmaq üçün bir-biri ilə əlaqə-
də olan aşağıdakı vəzifələr qarşıya qoyulmuş və yerinə yetirilməsi 
nəzərdə tutulmuşdur: 

- keyfiyyət menecmenti sisteminin təşkilinin nəzəri-metodoloji 
aspektlərinin tədqiq olunması; 

- məhsulun keyfiyyətinin idarə edilməsinə sistemli və proses 
yanaşmaların şərh edilməsi; 

- keyfiyyət menecmenti sistemi prosesinin qiymətləndirilməsini 
metodiki baxımdan açıqlanması; 

- rəsmi informasiya mənbələrinin məlumatları əsasında elektro-
texnika sənayesinin formalaşması və inkişafını xarakterizə edən gös-
təriciləri, sahədə istehsalın texniki-texnoloji səviyyəsinin məhsulun 
keyfiyyətinə təsirini təhlil etmək, keyfiyyət menecmenti sisteminin 
normativ-texniki təminatının movcud vəziyyətini qiymətləndirmək, 
müvafiq ehtiyat imkanlarının aşkara çıxarılması və onlardan səmərəli 
istifadə yollarının göstərilməsi; 

- innovasiyayönümlü sahə klasterinin yaradılması və daxili təş-
kilati strukturunun, nəzarət mexanizminin təkmilləşdirilməsi əsasın-
da istehsal edilən məhsulun keyfiyyətinin yüksəldilməsi; 

- işçilərin əməyinin motivləşdirilməsi sisteminin təkmilləşdiril-
məsi əsasında keyfiyyət menecmenti sisteminin səmərəli təşkilinə 
dair əməli tövsiyələrin işlənib hazırlanması. 

Tədqiqatın obyekti Azərbyacanın elektrotexnika sənayesi və 
onun iri elektrik, elektron və kompüter istehsal edən müəssisələrdir. 

Tədqiqatın predmetini Elektrotexnika sənayesində keyfiyyət 
menecmenti sisteminin təşkilati-iqtisadi mexanizminin formalaşması 
və inkişaf etdirilməsi prosesi zamanı idarəetmə münasibətləri təşkil 
edir. 

Tədqiqatın nəzəri və metodoloji əsasları sənayedə məhsulun 
keyfiyyətinin kompleks idarə edilməsi sahəsində klassiklərin, iqtisad-
çi alimlərin mövcud əsərlərində öz əksini tapmış müddəalardan, 
Azərbaycanda qüvvədə olan normativ-hüquqi aktların tələblərindən, 
ölkənin sosial-iqtisadi inkişaf konsepsiyasının, milli iqtisadiyyatın 
perspektivi üzrə Strateji Yol Xəritələrinin prioritet-lərindən ibarətdir. 

Tədqiqatın metodları. Tədqiq edilən sənaye sahəsinin mövcud 
iqtisadi durumunu qiymətləndirmək üçün müqayisəli təhlil, statistik 
qruplaşdırma və sistemləşdirmə metodları, real məlumat bazası kimi 
Azərbaycan Respublikası Dövlət Statistika Komitəsinin illik məc-
muələri, İqtisadiyyat Nazirliyinin hesabatları və arayışları, elektro-
texnika sənayesi müəssisələrinin ilkin uçot və hesabat sənədlərinin 
məlumatları, tədqiiq edilən problemə həsr edilmiş respublika və bey-
nəlxalq əhəmiyyətli konfransların materialları, internet mənbələri və 
digər rəsmi məlumatlar təşkil edir. 

Müdafiəyə çıxarılan əsas müddəalar. Dissertasiya işinin elmi 
yeniliklərinə iyğun aşağıdakı müddəalar müdafiəyə çıxarılır: 

- keyfiyyət menecmenti sisteminin beynəlxalq təcrübədə forma-
laşdırılan başlıca və açar prinsiplərinin tələblərinə uyğun elektrotex-
nika məhsullarının keyfiyyətinin texniki-texnoloji, sosial-iqtisadi, 
ekoloji, metroloji, standartlaşdırıcı əlamətləri nəzərə alınmaqla, məh-
sulun keyfiyyətinin sistemli yanaşma əsasında formalaşdırılan tərifi; 

- yeni çağırışlar kontekstində Azərbaycanın elektrotexnika sə-
nayesində yüksək texnologiyaların geniş tətbiqi məqsədilə strateji ya-
naşmalar ön plana çəkilir və onun üzvü tərkib hissəsini idxalıəvəz 
edən və ixracyönümlü məhsul istehsalına nail olmaq üçün sahədə 
keyfiyyət menecmenti sisteminin başlıca prinsipləri onun əsas funk-

siyaları və elementləri, altsistemləri, daxili təşkilati strukturu, nəzarət 
mexanizmi, həyata keçirilməsinin təminediciləri, məhsulun keyfiyyə-
tinə çəkilən xərclərin quruluşu elektrotexnika sənayesinin spesifik 
xüsusiyyətlərinə uyğun formalaşdırılan fərqli yanaşma; 

- ölkənin qeyri-neft sektorunun üzvü tərkib hissəsi olan elektro-
texnika sənayesində istehsal edilən çoxçeşidli məhsulların istehlakçı-
ların tələblərinə tanm uyğunlaşdırılması üçün proses-yanaşma əsası-
nda keyfiyyət menecmenti sisteminin təkmil modelinin işlənməsi, 
keyfiyyətin idarə edilməsi metodlarının sistemli yanaşma əsasında 
təkmilləşdirilnməsi xüsusi əhəmiyyət kəsb edir; 

- elektrotexnika sənayesinin innovasiya aktivliyinin aşağı olma-
sı, onun beynəlxalq təcrübədə tövsiyə edilən astana həddindən kəskin 
dərəcədə fərqlənməsi, istehsal xərclərinin durmadan artması, müəssi-
sələrin xarici bazarlara çıxış imkanlarının zəif olması, onların daxili 
bazara hədəflənməsi, qeyri-təkmil idarəetmə strukturunun saxlanıl-
ması kimi nöqsanların mövcudluğu həmin sənayenin alt sahələrində 
innovasiya yönümlü klasterin yaradılmasının, onun prinsipal təşkilati 
strukturunun, başlıca funksiyalarının və prinsiplərinin təkmilləşdiril-
məsinin elmi-metodiki əsaslarının işlənilməsi zərurətini ön plana 
çəkmişdir; 

- Azərbaycanda Milli İnnovasiya Sisteminin formalaşmasının 
ilkin mərhlədə olması, nanotexnologiyaların tətbiqi yolu ilə elektro-
texnika sənayesində zəruri mexanizmləri və alətləri, eləcə də innova-
siya siyasətini özündə etiva edən innovasiyayönümlü klasterin yara-
dılması və onun məqsədli inkşaf proqramının tərtib edilməsi metodo-
logiyası və prinsipal strukturunun formlaşadırılmasına mühüm zəru-
rət yaratmışdır; 

- kəskin rəqabət mübarizəsi şəraitində keyfiyyət menecmenti 
sisteminin müasir inkşafının metodoloji aspektləri təkcə məhsulun 
keyfiyyətini deyil, həm də onun istehsalına cavabdeh olan mövcud 
daxili idarəetmə strukturunun və nəzarət mexanizminin təkmilləşdi-
rilməsini tələb edir. Bu məqsədlə müvafiq alqoritmin işlənilməsi, nə-
zarət üzrə qəbul ediləcək qərarların meyarların müəyyən edilməsinə 
ehtiyac duyulur; 

- beynəlxalq təcrübə nəzərə alınmaqla elektrotexnika məhsulla-
rının keyfiyyətinin yaxşılaşdırılması kontekstində işçilərin əməyinin 

motivləşdirilməsi sisteminin istehsalının son nəticəsinə, izafi xərclə-
rin azaldılmasına hədəfləndirmək üçün daha təkmil sosial bağların 
iqtisadi və sosial-mənəvi alətlərinin təsnifləşdirilməsi və onlardan 
real şəraitdə geniş istifadə edilməsi zərurəti yaranmışdır. 

Tədqiqatın elmi yeniliyi aşağıdakılardan ibarətdir:  
- keyfiyyət menecmenti sisteminin nəzarət mexanizmi və onun 

həyata keçirilməsinin təminediciləri müəyyən edilmişdir; 
- keyfiyyət menecmenti sisteminin proses yanaşmanı özündə 

əks etdirən modeli işəlnilmişdir; 
- elektrotexnika sənayesinin alt sahələri üzrə innovasiya yö-

nümlü klasterin yaradılmasının məqsədəuyğunluğu əsaslan-dırılmış, 
onların təşkilati strukturu təklif edilmişdir; 

- elektrotexnika sənayesində innovasiya yönümlü klasterin in-
kişaf proqramının tərtib edilməsi metodologiyası işlənilmiş, onun 
prinsipial strukturu təklif olunmuşdur; 

- tədqiq edilən sənaye sahəsinin müəssisələrində keyfiyyət me-
necmenti sisteminin təkmil daxili təşkilati strukturu və nəzarət mexa-
nizmi işlənilmişdir; 

- sahədə məhsulun keyfiyyətinin yüksəldilməsini təmin etmək 
kontekstində işçilərin əməyinin monivləşdirilməsi üzrə sosial bağla-
manın təkmil təsnifatı işlənilmişdir. 

Tədqiqatın təcrübi əhəmiyyəti. Tədqiqatın nəticələrindən 
elektrotexnika sənayesi müəssisələrinin idarə edən və idarə olunan 
sistemlərinin strukturunun təkmilləşdirilməsində, məhsulun keyfiy-
yətinin səmərəli idarə edilməsi və stimullaşdırılması üzrə tədbirlər 
kompleksinin işlənib hazırlanmasında, keyfiyyət menecmenti şöbəsi-
nin əsasnaməsinin, müəssisə standartlarının, yeni norma və normativ-
lərin, məqsədli layihələrin işlənilməsində işçilərin əməyinin motiv-
ləşdirilməsinin təkmil sisteminin formalaşdırılmasında, sahənin 
uzunmüddətli dövr üçün innovativ inkişaf üzrə proqramların işlənil-
məsində istifadə etmək olar. 

Tədqiqatın nəticələri keyfiyyət menecmenti sisteminin təşkili 
üzrə yanaşmalar ali təhsil ocaqlarında iqtisadi təhlil, keyfiyyət me-
necmenti, strateji menecment fənlərinin tədrisində, eləcə də elmi-təd-
qiqat təşkilatlarında müvafiq məqsədli layihələrin işlənilməsində isti-
fadə oluna bilər. 

Tədqiqatın nəticələrinin tətbiqi. Dissertasiya işinin əsas müd-
dəa, nəticə və təklifləri 2013-2020-ci illərdə keçirilmiş beynəlxalq və 
ümumrespublika səviyyəli konfranslarda müzakirə edilmişdir.  

Tədqiqat işinin nəticələri Azərbaycan Respublikası Dövlət Neft 
Şirkətinin ”Azəriqaz” İB-də istifadə və tətbiq üçün qəbul edilmişdir 
(01.04.2021-ci il tarixli arayış). 

Tədqiqatın nəticələri üzrə dərc olunmuş materiallar. Disser-
tasiya işinin əsas müddəaları müəllifin beynəlxalq və respublika el-
mi-praktiki konfranslarında etdiyi çıxışlarında aprobasiyadan keç-
mişdir. Dissertasiya işinin mövzusuna dair müəllifin 3-ü xaricdə (on-
lardan ikisi yüksək səviyyəli, beynəlxalq bazalarda indeksləşən jur-
nallarda) olmaqla AAK-ın tövsiyə etdiyi elmi jurnal və konfrans ma-
teriallarında 4, 5 ç.v. həcmində 15 məqalə və tezisi çap olunmuşdur. 

Dissertasiyanın quruluşu və həcmi. Dissertasiya giriş, üç fə-
sil, nəticə, istifadə edilmiş 121 adda ədəbiyyat siyahısından ibarət ol-
maqla ümumi həcmi 155 səhifədir. İşdə 44 cədvəl, 15 şəkil və 3 
diaqram vardır. İşin əsas hissəsi 218.814 işarə, 1-ci fəsildə 48.699, 2-
ci fəsildə 54.248, 3-cü fəsildə 52.368 işarə sayı vardır. 
 

DİSSERTASİYA İŞİNİN STRUKTURU 
GİRİŞ 
FƏSİL I. KEYFİYYƏT MENECMENTİ SİSTEMİNİN TƏŞKİ-
LİNİN NƏZƏRİ-METODOLOJİ ƏSASLARI 
1.1.Keyfiyyət menecmentinin mahiyyəti, prinsipləri və inkişaf mər-
hələləri  
1.2.Məhsulun keyfiyyətinin idarə edilməsinə sistemli və proses ya-
naşma 
1.3.Keyfiyyət menecmenti sistemi prosesinin qiymətləndiril-məsinin 
metodiki aspektləri 
FƏSİL II. AZƏRBAYCANIN ELEKTROTEXNİKA SƏNAYE-
SİNDƏ KEYFİYYƏT MENECMENTİ SİSTEMİNİN TƏŞKİ-
LİNİN MÖVCUD VƏZİYYƏTİNİN TƏHLİLİ VƏ QİYMƏT-
LƏNDİRİLMƏSİ 
2.1.Elektrotexnika sənayesinin xarakterik xüsusiyyətləri, onun for-
malaşması və inkişafını xarakterizə edən göstəricilərinin təhlili 

2.2.Sahədə keyfiyyət menecmenti sistemini normativ - texniki təmi-
natının qiymətləndirilməsi. 
2.3.Sahədə istehsalın texniki-texnoloji səviyyəsinin məhsulun keyfiy-
yətinə təsirin təhlili 
FƏSİL III. AZƏRBAYCANIN ELEKTROTEXNİKA SƏNAYE-
SİNDƏ KEYFİYYƏT MENECMENTİ SİSTEMİNİN TƏKMİL-
LƏŞDİRİLMƏSİ YOLLARI 
3.1. İnnovasiya yönümlü sahə klasterinin yaradılması əsasında elek-
trotexnika avadanlıqlarının keyfiyyətinin yüksəldilməsi 
3.2. Keyfiyyət menecmenti sisteminin daxili təşkilati strukturunun və 
nəzarət mexanizminin formalaşdırılması 
3.3.İşçilərin əməyinin motivləşdirilməsi sisteminin təkmilləşdirilməsi 
əsasında keyfiyyət menecmenti sisteminin səmərə-liliyinin yüksəl-
dilməsi. 
NƏTİCƏ VƏ TƏKLİFLƏR 
 

MÜDAFİƏYƏ TƏQDİM EDİLƏN ƏSAS MÜDDƏALAR 
 

1. Elektrotexnika sənayesi məhsullarının keyfiyyətinin beynəl-
xalq təcrübədə formalaşdırılan tələblərinə uyğun onun texniki-texno-
loji, sosial-iqtisadi, metroloji, standartlaşdırıcı əlamətləri nəzərə alın-
maqla sistemli yanaşma əsasında tərifi formalaşdırılmışdır [12,s.24]. 

Keyfiyyət məvhumu fəlsəfi kateqoriya olub ilk dəfə bizim era-
dan əvvəl üçümcü əsrdə Aristotel tərəfindən işlənmiş, lakin zaman 
keçdikcə təkamül yolu ilə idarəetmə metodları əsasında inkişaf etmiş 
və məzmununu zənginləşdirmişdir.Tərəfimişdən məzmunu araşdırı-
lan ədəbiyyatlarda qeyd edilir ki, məhsulun keyfiyyəti elmi-texniki 
tərəqqinin güzgüsüdür və müəssisədə tətbiq edilən texnika, texnolo-
giya və idarəetmənin səviyyəsini özündə obyektiv əks etdirir. Lakin 
bu fikirlə tam razılaşmaq çətindir, çünki məhsulun keyfiyyəti həm də 
mühüm iqtisadi kateqoriya olmaqla istehlak dəyəri ilə sıx əlaqədardır 
və müəssisədə maya dəyəri, qiymət, mənfəət, rentabellik və digər iq-
tisadi göstəriciləri formalaşdırır. Elektrotexnika sənayesi məhsulları-
nın keyfiyyəti isə - özünün texniki-texnoloji, sosial-iqtisadi, standart-
laşan, metroloji, ekoloji aspektləri ilə seçildiyindən onun tərifi tərəfi-
mizdən aşağıdaki kimi formalaşdırılmışdır. Elektrotexnika sənaye-

sində keyfiyyətli məhsul – özünün texniki-texnoloji, iqtisadi, sosial, 
ekoloji xassələrinə (əlamətlərinə) görə fərqlənən, rəqabət mübarizə-
sində fasiləsiz öncül mövqedə dayanan, beynəlxalq standartların və 
istehlakçıların tələblərinə tam cavab verən, daxili və xarici təsir amil-
lərinə az məruz qalır, təmir olunma, dəqiq ölçmə qabiliyyətinə, este-
tik görünüşü və çəkisi ilə alıcının diqqətini cəlb edən mürəkkəb is-
tehsal vasitədir ki, bu da nəticə etibarı ilə idarə olunmalıdır.  

2. Yeni çağırışlar kontekstində elektrotexnika sənayesində yük-
sək texnologiyaların geniş tətbiqi məqsədilə sahədə keyfiyyət (KMS) 
nəzarət mexanizmi, prinsipləri, funksiyaları həyata keçirilməsinin tə-
minediciləri, məhsulun keyfiyyətinə çəkilən xərclərin quruluşu, onun 
spesifik xüsusiyyətinə uyğun, formalaşdırılmışdır [12, s.24-25]. 

Tədqiq edilən sənaye sahəsinin müəssisələrində keyfiyyət me-
necmenti sisteminə qarşıya qoyulan məqsədə çatmaq üçün bir-biri ilə 
əlaqədə olan təşkilati, iqtisadi və sosial elementlərin, eləcə də ida-
rəetmə səviyyələrinin məcmusu kimi yanaşmaq lazımdır. KMS-in tə-
kamül yolu ilə inkişafı prosesində biznes prosesin özü də müəyyən 
mərhələləri keçmiş və aşağıdakılara hədəflənmişdir: keyfiyyət üzə-
rində nəzarət (KN)→ keyfiyyətin təmin edilməsi (KTE)→keyfiyyə-
tin dəyəri (KD)→keyfiyyətin idarə edilməsi (KİE). Həmin proses ya-
naşmaya uyğun işdə KMS-in başlıca prinsiplərin təsnifatı, onlara ria-
yət olunması şəraitində həlli vacib olan məsələlər, KMS-in tətbiqi 
üzrə iqtisadi cəhətdən inkişaf etmiş ölkələrin qabaqcıl firmaların iş 
təcrübəsi, onun təşkilinin əsas mərhələləri, elementləri və funksiyala-
rı təsnifləşdirilərək sxem şəklində əks etdirilmişdir. Hesab edirik ki, 
KMS-in funksiyaları təsnifləşərkən strateji, taktiki, operativ, idarəet-
mə, təhlil, uçot, İKT, elmi-texniki, istehsal, iqtisadi, sosial və digər 
amilləri şərtləşdirən funksiyalar fərqləndirilməlidir. 

Emal sənayesində və onun alt sahəsi hesab edilən elektrotexnika 
sənayesində məhsulun keyfiyyətinin idarə edilməsi prosesində key-
fiyyəti həm də kəmiyyət göstəricilərinin vasitəsi ilə qiymətləndirmək 
lazımdır. Tədqiq edilən mövzunun araşdırması prosesində məhsulun 
keyfiyyət səviyyəsinin qiymətləndirilməsinin əsas metodları sistem-
ləşdirilmiş informasiyaların alınması üsulları və mənbələri üzrə təs-
nifləşdirilmişdir. 

Məhsulun keyfiyyətinin qiymətləndirilməsi zamanı onun texni-

ki səviyyəsi, hazırlıq və istismar dövründəki keyfiyyət əlamətləri diq-
qət mərkəzində saxlanılmalıdır. İşdə məhsulun keyfiyyətinin idarə 
edilməsi və qiymətləndirilməsi metodları, tətbiq edilən iqtisadi meto-
dun tərkib hissələrinin təsnifatı, eləcə də məhsulun keyfiyyətinə çə-
kilən xərclərin ümumiləşdirilmiş təsnifatı bu istiqamətdə ayrı-ayrı öl-
kələrin iş təcrübəsi öz əksini tapmış, onlardan Azərbaycan reallıq-
larında istifadə imkanları müəyyən olunmuşdur. 

Bizim fikrimizcə, elektrotexnika sənayesində məhsulun keyfiy-
yətinə çəkilən xərclərin, səmərəli idarə edilməsi üçün pozitiv təsirli 
ehtiyat imkanlarından istifadə edilməlidir və işdə onların təsnifatı 
sxem şəklində əks etdirilmişdir. 

3. Elektrotexnika sənayesində KMS-in proses yanaşma əsasın-
da təkmil modelinin işlənilməsi və keyfiyyətin idarə edilməsi, metod-
ların sistemli yanaşma əsasında təkmilləşdirilməsi istiqamətləri 
müəyyən edilmişdir [11, s.152-153]. 

Sənaye müəssisələrinni iş təcrübəsində keyfiyyət menecmenti 
üzrə inzibati və iqtisadi yanaşmalardan istifadə edilir. Onlardan biri: 
məhsulun keyfiyyəinin 100 faizə qədər yüksəldilməsini, digəri isə - 
istehsala çəkilən xərclərin azaldılmasını nəzərdə tutur. Lakin real təc-
rübədə həmin tələblərin icrası pozulur. Odur ki, KMS-in öyrənilməsi 
zamanı idarəetmə obyektinə sistem kimi yanaşmaq lazımdır. Həmin 
sistem – sənaye sahə, birlik, müəssisə, sex, istehsal sahəsi və iş yeri 
səviyyələrindən ibarət olmalıdır. KMS-də uğur qazanmağın ən vacib 
şərti müəssisənin təkmil normativ-texniki sənədlərlə təminatı və işçi-
lərin əməyinin motivləşdirilməsidir. 

Həmin yanaşmanın (modelin) üstünlüyü ondan ibarətdir ki, bu-
rada əsas diqqət məhsulun həyat tsikli prosesinə yönəldilmişdir və bu 
da keyfiyyətin fəaliyyətsiz idarə edilməsinə imkan yaradır.  

Müəssisədə məhsulun keyfiyyətinin daimə yaxşılaşdırılması 
üçün istehsal prosesi də əsaslı şəkildə yeniləşməlidir. Deməli, müəs-
sisədə KMS-in tətbiqi innovativ yanaşmanı tələb edir. Belə yanaşma-
nını uğurla icrası isə beynəlxalq elmi-texniki əməkdaşlığa söykənir. 
Bizim fikrimizcə, Azərbaycanın elektrotexnika sənayesinin innovasi-
ya aktivliyinin aşağı olması, orada KMS-in dövrün tələbinə uyğun 
təşkil edilmədiyi şəraitdə həmin əməkdaşlıq elementlərindən bəhrə-
lənmək yüksək sosial-iqtisadi nəticələr verə bilər. 

Bunun üçün keyfiyyət sisteminin üç səviyyəli modeli tətbiq 
olunmalıdır. Birinci səviyyədə keyfiyyət sistemində innovasiya; ikinci 
səviyyədə -keyfiyyət sisteminin özü; üçüncü səviyyədə isə - keyfiyyət 
sisteminin daima təkmilləşdirilməsi qərarlaşdırılmalıdır. Belə olduğu 
halda KMS-in özəyindəki əsas proseslər strateji istiqamətə hədəflən-
məlidir. Onun əsasını isə - bazarda uzun müddət mövqeyini qoruyub 
saxlayan məhsul, müasir texnologiya, keyfiyyətli xammal, yüksək ixti-
saslı kadr, İKT, təşkil etməlidir. Bunun üçün hər bir sənaye sahəsində 
KMS-in müvafiq alt-sistemləri formalaşdırılmalıdır. Bu sistemin əsası-
nı məhsulun, prosesin, istehlakçıların tələblərinin monitorinqi, keyfiy-
yətin daxili və xarici yoxlama sistemi, keyfiyyətin fasiləsiz yaxşılaşdı-
rılması, planlaşdıırılması, rəhbər işçilər tərəfindən keyfiyyət səviyyəsi-
nin təhlili və qiymətləndirilməsi, ən vacibi isə - keyfiyyət üzrə siyasə-
tin düzgün formalaşdırılması təşkil etməlidir. 

4. Çoxillik statistik, ilkin uçot və hesabat sənədlərinin məlumat-
ları əsasında elektrotexnika sənayesinin xarakterik xüsusiyyatləri açıq-
lanmış, onun formalaşması və inkişafını xarakterizə edən göstəricilər, 
elektrik avadanlıqlarının natural ifadəsində istehsalı, onların hissələri-
nin idxal-ixracının həcmi və quruluşu, istehsalına sərf edilən xərclərin 
strukturu, sahədə əsas fondların quruluşu, onların hərəkəti və istifadə 
səviyyəsini, sahənin innovasiya aktivliyini rəqabət qabiliyyətini xarak-
terizə edən göstəricilər, istehsal müəssisələrinin anbarlarında hazır 
məhsul qalığının illər üzrə həcmi müxtəlif təhlil metodlarının köməyi 
ilə təhlil edilmiş, sahədə keyfiyyət menecmenti sisteminin normativ 
texniki təminatının mövcud durumu qiymətləndirilmiş, orada istehsa-
lın texniki-texnoloji səviyyəsinin məhsulun keyfiyyətinə təsiri səviy-
yəsi araşdırılaraq çoxsaylı ehtiyat imkanları aşkara çıxarılmış və onlar-
dan səmərəli istifadə göstərilmişdir [7, s.134-140; 8, s.424; 9, s.12-14; 
10, s.369-373]. 

5. Elektrotexnika sənayesinin innovasiya aktivliyinin və ixrac 
imkanlarının aşağı olması, istehsal xərclərinin durmadan artması, qey-
ri-təkmil idarəetmə strukturunun saxlanılması, KMS-in beynəlxalq 
təcrübəyə uyğunlaşdırılması üçün sənayenin alt sahələrində innovasiya 
yönümlü klasterlərin yaradılmasının zəruriliyinin elmi-metodiki əsas-
ları işlənilmişdir [13, s.93-95]. 

Azərbaycanda böyük iqtisadi potensiala malik elektrotexnika sə-
nayesi müxtəlif təşkilati, texniki-texnoloji imkanları çərçivəsində, 
davamlı iqtisadi inkişafa və rəqabət qabiliyyətinə malik ola bilmirlər. 
Hesab edirik ki, bu sahədə uğur qazanmağın ən optimal yolu innova-
siya yönümlü sahə klasterinin yaradılmasıdır. Klasterlərin yaradılma-
sının zəruriliyi son illər tərtib edilən bir sıra dövlət əhəmiyyətli nor-
mativ-hüquqi aktlarda qeyd edilmiş və onların icrası ilə əlaqədar 
klaster funksiyalarını qismən həyata keçirən texnoparklar, texnopo-
lislər, sənaye məhəllələri yaradılmış və bu sahədə tədbirlər davam et-
dirilir. İqtisadiyyatın klaster idarəetmə forması əsasında inkişaf etdi-
rilməsi iqtisadi cəhətdən inkişaf edən və etməkdə olan ölkələrdə artıq 
geniş yayılmış və yüksək nəticələr əldə edilməkdədir. Odur ki, bey-
nəlxalq təcrübəyə uyğun Azərbaycanın iqtisadi fəaliyyət sahələrində 
klasterləşmə prosesini həyata keçirmək üçün ilk növbədə onların ya-
radılmasının təşkilati mexanizmini formalaşdırmaq lazımdır. Keyfiy-
yət menecmenti sistemi bu vaxtadək rəqabət mübarizəsinin tələbləri 
baxımından təşkil edilməyən elektrik və elektron məhsulları istehsal 
edən müəssisələrin klaster idarəetmə strukturunda təmsil olunması 
bir sıra əlavə rəqabət üstünlüklərinə malik olmaqla yanaşı aşağıdakı 
strateji məqsədlərin həyata keçirilməsinə imkan verəcəkdir. İşdə 
elektrotexnika sənayesində klaster çərçivəsində şaquli inteqrasiyanın, 
çeşid çantasının birgə idarə edilməsinin üstünlükləri təsnifləşdiril-
mişdir. 

Tədqiq edilən sənayenin klasterləşməsi problemlərinin tədqiqi-
nin hələlik aparılmadığı şəraitdə əvvəlcə elmi-tədqiqat təşkilatlarının 
rolunu açıqlamaq lazımdır. Onların KMS kontekstində strukturu dis-
sertasiyada sxem şəklində əks etdirilmişdir. 

Azərbaycan elektrotexnika sənayesində yaradılması tövsiyə 
edilən innovasiya yönümlü klasterin formalaşdırılması və inkişafı 
prosesində ümumi, sistemli yanaşma və klasterdaxili qarşılıqlı əlaqə-
ləndirmə prinsiplərin tələblərinə riayət olunması gözlənilən yüksək 
iqtisadi nəticələri əldə etməyə imkan vermiş olacaqdır. İşdə həmin 
prinsiplərin, yanaşmaların prinsipal sxemləri öz əksini tapmışdır. 

Azərbaycanın elektrotexnika sənayesi sahəsinin mövcud duru-
mu və gələcək perspektiv inkişafı üçün KMS-in əhatəli şəkildə tətbi-
qinə münbit şərait yaratmaq üçün işdə elektrotexnika sənayesində 

yaradılması mümkün olan innnovasiyayönümlü klasterin strukturu-
nun prinsipal sxemi təklif edilmişdir (şəkil 1).  

 
Şəkil 1. Azərbaycanın elektrotexnika sənayesində innovasi-

yayönümlü sahə klasterinin müəllif tərəfindən töv-
siyə edilən prinsipal strukturu 

Tövsiyə edilən sahə klasterinin tərkibində aşağıdakı iştirakçıla-
rın olması elektrotexnika və elektron avadanlıqların daha az xərclə 
komplekt-ləşdirilməsinə imkan yaratmış olacaqdır: 

• Rezin-texniki məmulatlar və plastik kütlədən hissələr hazır-
layan müəssisələr; 

• Metislər, bərkidicilər və metal məmulaları istehsalçıları; 
• Elektrotexnika təyinatlı komplektləşdirici məmulatlar istehsal 

edən müəssisələr; 
• Müştərək müəssisələr; 
Elektrotexnika sənayesi müəssisələrində fəaliyyət göstərən fər-

di sahibkarlar. 
Həmin metodiki yanaşmalar əsasında dissertasiya işində respubli-

kanın kompüter və elektron avadanlıqlar sahəsində eyni təyinatlı  
Klasterlərin prinsipal strukturu da öz əksini tapmışdır. 

Klasterləşmə prosesində dövlətin iştirakı və dəstəyi vacibdir. 
Bu zaman dövlətin klasterlərinin təşkili və inkişafı üzrə dəstəyi mü-
vafiq Məqsədli Proqramların işlənilməsi, təsdiqi, onların qismən ma-
liyyələşdirilməsi, Vergi və Gömrük güzəştlərinin şamil edilməsi yolu 
ilə həyata keçirilməsi qaçılmaz olacaqdır. 

6. Azərbaycanda formalaşacaq milli innovasiya sistemi çərçi-
vəsində sahədə innovasiyayönümlü klasterin yaradılması, onun məq-
sədli inkişaf proqramının işlənilməsi metodologiyası və prinsioal 
strukturunun formalaşmasına mühüm zərurət yaranmışdır [13, s.96-
97]. 

Azərbaycanda bu vaxtadək müvafiq innovasiyayönümlü klas-
terlərin yaradılması və inkişaf üzrə məqsədli proqram tərtib edilmə-
mişdir. Yalnız bir neçə dövlət proqramlarında və Strateji Yol Xəritə-
sində klasterlərin yaradılması prioritet istiqamət kimi qeyd edilmiş-
dir. Odur ki, texniki-texnoloji cəhətdən ciddi yeniləşməyə ehtiyac 
duyulan emal sənayesinin alt sahələri (o cümlədən, elektrotexnika sə-
nayesi) üzrə innovasiyayönümlü sahə klasterlərinin yaradılması və 
inkişafına dair uzunmüddətli dövr üçün proqramın işlənilməsi və hə-
yata keçirilməsi vaxtı çatmışdır. 

İşdə həmin proqramın tərtib edilməsinin metodiki aspektləri 
açıqlanmış və onun prinsipal strukturu təklif edilmişdir (şəkil 2).  

Şəkil 2. Elektrotexnika sənayesində innovasiyayönümlü 

klasterin yaradılması və inkişafı proqramının 
təklif edilən prinsipal strukturu 

 

Həmin proqram əsasında müvafiq sahə klasterlərinin yaradıl-
ması “elm-istehsalat-təhsil” şəbəkələrinin birgə səmərəli fəaliyyətini 
təmin etməklə yanaşı yaranan problemlərin həllinə dair optimal qə-
rarları qəbul etməyə, klaster iştirakçılarının potensial imkanlarından 

 P r o q r a m ı n  ə s a s  m ü d d ə a l a r ı  

Klasteri şərh etmək və ölkə  
iqtisadiyyatının  mövcud 
vəziyyətində onun əhəmiyyətini 
əsaslandırmaq 

İstehsal potensialının və koo-
perasiya sisteminin inkişaf 
etdirilməsi 

Klaster infrastrukturunun  inkişaf 
etdirilməsi 

Proqramın maliyyə mənbələri üzrə 
təminatına dair   tədbirlərin işlən-
ilməsi 

Xərclərin məbləğinin və layihənin 
icrası  mexanizminin müəyyən edil-
məsi ilə klasterin portfel  
investisiyasının həddinin müəyyən 
edilməsi investisiyasının həddinin 
müəyyən edilməsi 

Tələb olunan resursların  alınması  
və əlçatanlığı üzrə tədbirlərin 
təsnifləşdirilməsi P

Sahə üzrə gözlənilən sosial-iqtisadi 
səmərənin məbləğinin 
əsaslamdırılması 

Elmi-texniki sferanı da özündə əks 
etdirən tədqiqat və işləmələr 
sektorunun inkişafı 

Elmi, mühəndis-texniki və idarəetmə 
kadrlarının hazırlanması və ixtisas-
larının artırılması sisteminin inkişafı 

Klasterin təşkilati aspektdən inkişaf 
etdirilməsi 

Klasterin fəaliyyət sferasında dövlət 
tənzimlənməsi sisteminin 
təkmilləşdirilməsi üzrə tədbirlər. 

Bütün növ tələb olunan resursların 
siyahısının tərtib olunması, onların 
hərəkatı və formalaşması 
mənbələrinin xarakterizə edilməsi və 
qeydə alınması   

Dövlət dəstəyi tədbirlərinin və onların 
icra mexanizminin həyata keçirilməsi, 
əldə edilən iqtisadi səmərənin 
qiymətləndirilməsi   

Proqramın tətbiqindən qözlənilən nəticələr və klasterin inkişafini  xarakterizə 
edən səmərəlilik göstəriciləri 

və resurslarından düzgün istifadə etməklə yüksək sinerji effektinin 
əldə edilməsinə münbit şərait yaratmış olacaqdır. 

7. Keyfiyyət menecmenti sisteminin inkişafının metodoloji as-
pektləri kontekstində məhsulun istehsalına cavabdeh olan daxili ida-
rəetmə strukturunun və nəzarət mexanizminin təkmilləşdirilməsi im-
kanları müəyyən edilmişdir [14, s.51-53].  

Elektrotexnika sənayesi müəssisələrində KMS-in təşkili və ida-
rə edilməsi prosesində mövcud olan nöqsanların aradan qaldırılması 
məqsədilə işdə tətbiqi zəruri hesab edilən normativ-texniki sənədlə-
rin, həmçinin keyfiyyətin idarə edilməsi orqanlarının təsnifatı forma-
laşdırılmışdır (cədvəl). 

Azərbaycanın elektrotexnika sənayesi müəssisələrində əsas 
fondların aşınma dərəcəsinin yüksək olması, eləcə də yeni texnologi-
yaların, dəzgahların və materialların istehsalata tətbiqi prosesinin zəif 
olması məhsulun keyfiyyəti üzərində fasiləsiz nəzarətin aparılmasını 
təkidlə tələb edir. Bu məqsədlə işdə keyfiyyətə nəzarət üzrə qəbul 
edilən qərarların əsas meyarları, onların elementlərinin təsnifatı sxem 
şəklində əks etdirilmiş, müəssisələrdə kontrollinq sisteminin yaradıl-
masının vacibliyi əsaslandırılmış, onun tətbiqindən gözlənilən nəticə-
lər sistemləşdirilmişdir. 

8. Elektrotexnika məhsullarının keyfiyyətinin yaxşılaş-dırılması 
məqsədilə işçilərin əməyinin istehsalın son nəticəsinə və izafi xərc-
lərin azaldılmasına hədəfləndirmək üçün sosial bağla-manın alətləri-
nin təsnifatı işlənmişdir [15, s.2696-2702]. 

Azərbaycanın elektrotexnika sənayesində son on ildə baş verən 
kəmiyyət və keyfiyyət dəyişikliklərini yüksək qiymətləndirərkən hə-
min sahənin innovativ inkişafına aşağıdakılar mənfi təsir 
göstərmişdir: 

• “Beyin axını” prosesinin davam etməsi; 
• Əmək haqqının orta respublika göstəricisindən aşağı olması 

və əməyin stimullaşdırılması istiqamətində qabaqcıl ölkələrin iş təc-
rübəsindən lazımınca istifadə edilməməsi; 

• Bu sahədə çalışan insanlara inkişafları üçün münbit şəraitin 
olmaması; 

• Ölkənin texniki və texnoloji cəhətdən geri qalması; 

• Yüksək ixtisaslı kadrların olmaması; 
• Ali və orta ixtisas təhsilinin müasir dövrün tələblərinə uyğun 

qurulmaması; 
• Texniki və texnoloji innovasiyanın sahəyə tətbiq edilməməsi; 
• İşçilərin əməyinin maddi və mənəvi stimullaşdırılması siste-

mində mövcud olan boşluqların yüksək işçi axıcılığına imkan yarat-
ması; 

• Əməyin ödənişinin forma və sistemlərinin bazar iqtisadiyyatı-
nın tələblərinə uzlaşdırılmaması; 

• Yaradıcı təşəbbüsün zəif stimullaşdırılması; 
• Əmək haqqı ilə əmək məhsuldarlığının səviyyəsi ilə zəif əla-

qənin olması. 
 

Cədvəl. Elektrotexnika sənayesində məhsulun keyfiyyətinə 
nəzarət edən orqanın fəaliyyətinin idarə edilməsi 

Müəs 
sisələr 

Meyarlar Fəaliyyətində tətbiqi 
zəruri olan NTS-lər 

Keyfiyyətə nəzarət edən vəzifəli şəxs 
idarə (şöbə, qrup) 

Mikro -İşçilərin sayı 
 10 nəfərə qədər  
-illik gəlirləri  
200 min manat 

Texniki şərtlər, 
normalar, normativlər 

Əsas nəzarət rəhbər işçi tərəfindən 
aparılır, özünə nəzarət prinsipinə 
üstünlük verilir. 

Kiçik  -işçilərin sayı 
 11-50 nəfər 
-illik gəliri 200 min 
manatdan 3 mlyn 
manatadək 

Texniki şərtlər, 
normalar, normativlər 
-Müəssisə standartı 
-Milli standart 

Keyfiyyətə nəzarət üzrə səlahiyyətli 
mütəxəssis 
-menecer 

Orta Işçilərin sayı  
51-250 nəfər 
-illik gəliri  
3 milyon manatdan 
40 mlyn manatadək 

-Milli standart 
-Müəssisə standartı 
-Sahə standartı 
-QOST, APİ, AS, 
İSO seriyalı 

Keyfiyyətə texniki nəzarət üzrə 
səlahiyyətli şöbə 
Sexlərdə istehsal prosesinin pillələri 
üzrə nəzarətçilər 
Müəssisənin digər şöbələri ilə sıx 
koordinasiya əlaqəsi 

İri Işçilərin sayı 251 
nəfərdən yuxarı 
-illik gəliri  
30 mlyn manatdan 
yuxarı 

-Milli standart 
-Sahə standartı, 
-İSO,QOST,  
APİ, AS 

Keyfiyyət üzrə direktor müavini; 
Keyfiyyətin idarə edilməsi, keyfiyyətin 
planlaşdırılması və keyfiyyətə texniki 
nəzarət şöbələri. İstehsal sahələrində 
isə-sınaq işləri, zay məhsulların təhlili, 
əlvan metalların tullantıları, məhsulun 
ixracı, anbarda hazır məhsullara nəzarət 
üzrə təcrübəli mütəxəssislər 

Mənbə: Cədvəl beynəlxalq təcrübə nəzərə alınmaqla müəllifin təkliflərinə uyğun tərtib edilmişdir. 

İşçilərin əməyinin tədqiq edilən sənaye sahəsində zəif motiv-
ləşdirilməsinin başlıca səbəbləri – işçinin səriştəsizliyi və səriştəli iş-
çinin əməyinin lazımınca motivasiya edilməməsidir.  

Qeyd edilənləri nəzərə alaraq tərəfimizdən tədqiq edilən sənaye 
sahəsinin işçiləri üçün stimullaşdırmanın (zəif motiv-ləşmənin) iqti-
sadi və sosial-mənəvi əhatə dairəsini özündə əks etdirən sosial bağla-
manın alətlərinin təsnifatı işlənilmişdir (şəkil 3).  

 

 
Şəkil 3. Elektrotexnika sənayesi müəssisələrində işçilərin 

əməyinin motivləşdirilməsi üçün müəllif tərəfindən 
təklif edilən sosial bağlamanın alətlərinin təsnifatı 

Hesab edirik ki, təklif edilən sosial bağlamanın tədqiqat obyekti 
seçilən sənaye müəssisələrində tətbiqi yuxarıda qeyd edilən nöqsan-
ların aradan qaldırılmasına öz pozitiv təsirini göstərəcəkdir. 

Dissertasiya işinin sonunda elektrotexnika sənayesində KMS-in 
təşkilati-iqtisadi mexanizminin təkmilləşdirilməsinə imkan verəcək 
digər əməli xarakterli tövsiyələr irəli sürülmüşdür. 

Tədqiqatın əsas məzmunu müəllifin çap edilmiş aşağıdakı 
elmi əsərlərində öz əksini tapmışdır: 

1. Совершенствование инвестиционной деятельности в ус-
ловиях рыночной экономики. Материалы республиканской на-
учной конференции на тему «Технико-экономические проблемы 
высоких технологий в Азербайджане».Баку,АзТУ, 10-11 декабря 
2013 года,с.186-189. 

2. Müasir texnoparkların iqtisadiyyatın inkişafında rolu. 
”Gənclər və ETT” mövzusunda tələbə və gənc tədqiqatçıların res-
publika elmi-praktiki konfransının materialları. Bakı, AzTU, 2014, s. 
418-420. 

3. Yeni iqtisadi şəraitdə sənaye siyasəti və rəqabətin yüksəldil-
məsi yolları. Tələbə və gənc tədqiqatçıların “Gənclər və yeni texno-
logiyalar” mövzusunda respublika elmi-texniki konfransın material-
ları. Bakı, AzTU, 2015, s.393-395. 

4. Məhsulun rəqabət qabiliyyətliyi və innovasiya fəaliyyəti. 
Ş.Ə. Səmədzadənin 80 illiyinə həsr olunmuş “Azərbaycanın qeyri-
neft sektorunda innovasiya fəaliyyətinin genişləndirilməsi” mövzu-
sunda respublika elmi konfransın materialları. Bakı, AzTU, 2016, s. 
125-127. 

5. Sənaye müəssisəsində istehsalın modern-ləşdirilməsi inno-
vativ inkişafı əsası kimi Metallurgiya və metalşünaslığın problemləri 
mövzusunda 2-ci Beynəlxalq Elmi-Texniki Konfransın materialları. 
Bakı, AzTU, 28-30 noyabr 2017-ci il, s. 436-437. 

6. Sənaye məhsulunun keyfiyyəti-rəqabət qabiliyyətinin əsası 
kimi “Təhsil-tədqiqat-istehsalat” mexanizminin qurulması mövzu-
sunda respublika elmi-texniki konfransının materialları. Bakı, AzTU, 
2018, s.153-155. 

7. Azərbaycanın elektrotexnika sənayesində baş verən kəmiy-
yət və keyfiyyət dəyişiklikləri //“Koordinasiya” elmi-praktiki jurnal, 
№ 2. Bakı, AKU, 2018, s.132-141. 

8. Elektrotexnika sənayesi məhsullarının keyfiyyətinin yüksəl-
dilməsinin təşkilati-iqtiadi aspektləri. “Ölçmə və keyfiyyət: prob-
lemlər, perspektivlər” mövzusunda Beynəlxalq Elmi-Texniki Kon-
fransın materialları. Bakı, AzTU, 2018, s.424-425. 

9. Формирование и развитие электротехнической промыш-
ленности Азербайджана. Сборник статей по итогам Между-
народной научно-практической конференции «Использование, 
современных инновационных технологий в разработке и 
реализации экономических реформ». Стерлитамак, 17 февраля 
2918 г. АМИИ,с.10-15 

10. Совершенствование организации системы менеджмен-
та промышленности Азербайджана. International Scientific 
Journal «Theoretical & Applied Science», № 10, Philadelphiya, 
USA, 2018, p. 367-375. 

11. Emal sənayesi müəssisələrində keyfiyyət menecmenti sis-
teminin işlənilməsi və tətbiqinin metodoloji aspektləri AMEA-nın 
Xəbərləri İqtisadiyyat seriyası №6, Bakı, “Elm”, 2018. s.142-154. 

12. Sənaye müəssisələrində keyfiyyət menecmenti sisteminin 
təşkilinin nəzəri əsasları. AMEA İqtisadiyyat İnstitutunun Elmi əsər-
ləri, № 4, Bakı, “Elm və bilik”, 2018, s.23-28. 

13. Azərbaycanın elektrotexnika sənayesində innovasiya yö-
nümlü sahə klasterinin yaradılması// Kooperasiya elmi-praktiki jur-
nalı, № 2, Bakı, AKU, 2019,s. 89-98. 

14. Elektrotexnika sənayesi müəssisələrində keyfiyyət menec-
menti sisteminin daxili təşkilati strukturunun formalaşdırılması. 
AMEA İqtisadiyyat İnstitutunun Elmi əsərləri. № 3, Bakı, “Elm və 
bilik”, 2019, s.48-55. 

15. Основные факторы, влияющие на качество продукции 
электромеханической промышленности в Азербайджане. Жур-
нал «Экономические отношения». Москва, том 9, №4, 2019, 
с.2676-2704. 

16.00-da Azərbaycan Dövlət Aqrar Universitetinin nəzdində 

Ünvan: Atatürk prospekti 450, AZ 2000, Gəncə şəhəri, 
Azərbaycan,  

